
Факультэт геаграфіі і геаінфарматыкі 
Беларускага дзяржаўнага ўніверсітэта 

і Дзяржаўны камітэт па маёмасці Рэспублікі Беларусь 
 

запрашае да ўдзелу ў Геаграфічным фотаконкурсе 
«ЗЯМЛЯ МАЯ БЕЛАРУСКАЯ» 

 

Аб ФОТАКОНКУРСЕ 
Геаграфічны фотаконкурс "ЗЯМЛЯ МАЯ БЕЛАРУСКАЯ" праводзіцца ўпершыню і прысвечаны 
Году міру і стварэння. 
Ідэяй для назвы конкурсу і яго намінацый паслужыла творчасць класіка беларускай літаратуры 

Уладзіміра Караткевіча, які сваімі творамі адкрывае для чытачоў прыгажосць беларускай зямлі, 
унікальнасць і разнастайнасць яе духоўнай і матэрыяльнай культуры, насычаную падзеямі 

гісторыю. Захапленне ад усяго роднага і закаханасць у Беларусь Уладзіміра Караткевіча натхнілi 
арганізатараў конкурсу паказаць чароўнасць беларускай прыроды, гістарычную спадчыну нашай 

краіны і яе культурнае багацце, людзей, якія насяляюць яе, іх мінулае, сучаснасць і будучыню, 
выкарыстоўваючы ў якасці інструмента фатаграфію. 

Праект закліканы аб'яднаць лепшыя фотаработы пра Беларусь, паказаць маляўнічасць і 
разнастайнасць родных пейзажаў, зацікавіць гісторыяй і каларытам жыцця беларускага народа, 

прадэманстраваць любоў да роднай Зямлі. 
Удзельнікам конкурсу можа стаць кожны, незалежна ад месца жыхарства, грамадзянства і 

ўзросту. 
Адзіная ўмова – уласныя фатаграфіі павінны быць зробленыя на тэрыторыі Беларусі. 

НАМІНАЦЫІ 

1. “Ад палескіх імхоў да асвейскіх крыніц”: кадры, якія дэманструюць дзівосную прыгажосць 
беларускай прыроды: яе лясы і палі, азеры і рэкі, раўніны і ўзвышшы I г.д. 

2. “Зямля пад белымі крыламі”: панарамныя віды, знятыя з вышыні птушынага палёту 

(напрыклад, з дапамогай квадракоптара): аб'ектамі могуць выступаць прыродныя пейзажы, 
ландшафты, людзі, будынкi, жывёлы і інш. 

3. “Людзі зямлі беларускай”: намінацыя дэманструе беларускі народ у асобах. 

4. “Куфар жыцця”: выявы асалоды жыцця ў імгненні, рух жыцця і яго каларыт. 

5. “Камяніцы, і гмахі, і вежы”: фатаграфіі гарадской прасторы ад старажытных славутасцяў да 
ультрасучасных урбаландшафтаў. 

6. “Вёска, о родная вёска мая!”: выявы беларускай сельскай мясцовасці і вясковага духу. 

7. “Праз дым стагоддзяў”: сучасныя фотакампазіцыі, якія паўтараюць архіўныя фота альбо 

малюнкі, гравюры і інш. (для дадзенай намінацыі абавязкова прадастаўленне дзвюх ілюстрацый: 
гістарычнай і ўласнай сучаснай).  



ПРЫЗЫ 
 

У кожнай намінацыі будуць вызначаны пераможца і ўладальнікі II і III месцаў. 

Галоўны прыз у кожнай намінацыі – планшэт. 
 

ЭТАПЫ 

 

ПРАВІЛЫ І УМОВЫ ЎДЗЕЛУ 
 

Для ўдзелу ў фотаконкурсе неабходна да 31 кастрычніка 2023 года ўключна 
прайсці рэгістрацыю (асобна для кожнай намінацыі) па спасылцы 

https://forms.gle/A95fu7u7MXQXjk5x9, альбо скарыстаўшыся QR-кодам,  
і загрузіць фатаграфіі (для кожнай намінацыі не больш за 3). 

 
Патрабаванні да прадстаўляемых фотаработ: 
1. Фатаграфіі прадстаўляюцца ў лічбавым выглядзе: 
- фармат – JPEG,  HEIC. 

- дазвол – не менш за 12 мегапікселяў. 
2. Конкурсныя работы не павінны мець аўтарскіх знакаў, дабаўленых рамак і г.д. 

3. Дазваляецца апрацоўка фатаграфій з дапамогай графічных рэдактараў, якiя толькi 
падкрэсліваюць аўтарскую задумку (карэктаванне кантрасту, кадраванне, тэхнічнае рэтушаванне). 

Фотавыявы, у большай ступені створаныя з дапамогай графічных рэдактараў (фотакалажы), не 
дапускаюцца да ўдзелу ў конкурсе. 
4. Усе работы павінны суправаджацца назвай, якая адлюстроўвае ix сэнсавую нагрузку ў рамках 

тэматыкі конкурсу, з указаннем месца і года здымкі. 
5. Аўтарскія правы на фотаработы належаць аўтарам гэтых работ. 

6. Арганізатары маюць права дэманстраваць на выставах, публікаваць на некамерцыйнай аснове 
дасланыя на конкурс фатаграфіі без выплаты аўтарскага ўзнагароджання. 

 
Работы, дасланыя на конкурс, будуць правераны на арыгінальнасць і ацэнены экспертным журы. 

Склад журы фарміруюць прадстаўнікі арганізатараў і прафесійныя фатографы. Работы фіналістаў 
прымуць удзел у выставе на факультэце геаграфіі і геаінфарматыкі БДУ. Падвядзенне вынікаў 

фотаконкурсу і ўзнагароджанне пераможцаў адбудзецца ў снежні 2023 года. 

КАНТАКТЫ 
 

Тэл. +375 29 315-13-76 (Telegram, Viber) 

E-mail: ziamlia.bielaruskaja@gmail.com 


